FRUAHER - GESCHICHTEN AUS CHUR (1)

Als es in Chur noch
einen Puppendoktor gab

In einer neuen Serie prasentiert das Churer Magazin Originaltexte

von Churerinnen und Churern. Mit Jahrgang 1917 erinnert sich unsere
erste Erzahlerin, Anna Senti, noch an ein Chur, das den meisten
heute als sehr fern erscheint. Lassen wir Anna Senti, die letztes

Jahr leider verstorben ist, selber erzahlen.

JO Herr Jessas namol, das isch a
Laadalata ksi, und schooni Laa-
da. Und d Oobergass — as isch so
schod ksi. Dr Zschaaler isch dr
eersch dr ainzig Velohendler ksi z
Khuur. Da isch a Titscha ksi, a
khliis Mennli. A flingga. Isch immer
gschprunga, schneewiissi HOOr
khaa. Und denn héter Velo khaa.
Hina dura héater a Velohandlig kha
und vorna héater a Popa..., altso
Schpiilsahha khaa, Papeterii, Zi-
garra — alla Gglump hater kha.
Und denn hinder dem do hater
noh a Warkschtatt khaa, won er
Poppa gfliggt het. Wenn Poppa
ggaputt kha hasch, hater amel a
neua Khopf druf tua oder héat t
Aarme wider ... Dia Kharakterpo-
pana friilaner, woma kha het zum
Goola, hen alli aso Gummibendli
kha do duura iiwendik, und dia
hend den t Aarma zemmakhept.
Dia Gummibendli hats amel ver-
schpannt mid eewig Poppa aaleg-
ga. De bini halt mit dara Poppa
wider zum Zschaaler aaba. De hé&-
der gsait: «<Was hasch wider?» Hani
gsait: «Miini Popa had wider dr
Arm verloora.» Und de hader gsait:
«So gip si» Und denn hader denn

Nordfassade Haus Zschaler an der Oberen
Gasse 31, 1964 von Peter Walter fotogra-
fiert, Stadtarchiv.

so extra Gummibendli hader kha,
rundi, so mit wia Schtoff iberzoo-
ga. Denn hats im Armli a Hookli
kha. Hatter das dott iikhenkt,
dur d Poppa duurazooga, dr ander
Arm in das H66kli iikhenkt. Denn
hats denn «tigg» gmacht, und
denn sind dia Aarma wider ggan-
ga. Poppa under da Arm und furt.

Und nochar hend Téchtera vu im
dr Lada kha. Die hend denn au
Krippafiglidrli, altsa alles hends
kha. Und ds Jeti hat denn au
Poppawerkschtatt kha schp6o-
ter. Und ds Passugg dooba hét er
a groossa Khiosk khaa. Das isch
dr erschti Khiosk, wo-n-i im Laaba
gsee han z Passugg dooba. Und
doétt hat er a schéds Hudsli kha.
Und dét hater au alles dinna kha:
Papeterii und z Laasa, Ziitiga und
Rauchwara. Und im Summer
isch er dr ganz Summer im Hotel
Passugg gsi. Das isch an uu
schdonts Hotel gsii friiener...

Dia sind immer dr ganz Summer
volla Lult dooba gsii. Zugger-
kranki und aso, dia hend denn —
Bader hats khaa a Huufa. Miini
Mamma isch ufa ga Kletta kan-
ga. D Mamma isch Glettari gsii.
De hat si uffa mliassa ga Gletta,
hanni amel mittérfa. Denn hat
mer dr Dirdggter Brenn so a gros-
sa Neufundlander-Hund gschenkt.
A wunderschéna Hund mit allem
Drum und Draa, samt amana
Kharali. Denn hat &rs vor ds Ho-
tel hdaratua und denn hend d Lult
tumm tua. Und ii ufa kho, mit
dem Hund ksi. Und denn hét er
gsait: Anna, khasch da Hund
haa. Und ii mit dem Hund hai.
Und dia Mamma gschtalliart, da
hat halt nilt gnitzt.

Und d6t isch dr Disam gsi (zeigt
auf der vorgelegten Foto auf ein
Haus neben dem Haus Zschaler),
dr Goldschmid. Und di alt Frau
Disam isch d Schwoéschter gsi
vum Herr Zschaler. Dia hend im-
mer zemma gschafft. Und dr
Ernscht Zschaaler dunna vu dr
Baanhofschtroos, das isch dr Soon
gsi vu im. Und daa hat Gold-
schmid und Uuramaher glarnt bi
siinem Onkel, bi dem Disam. Da
hat schpdoéter an dr Baanhof-
schtrods dr Laada kha. Da Disam
isch a wunderschdons Gschaft gsi.

Und das do isch z erschta Huus
vum Jaggi. Dr Jaggi isch alts alt-
lediga Purscht uf Khuur kho und
hat doo zerscht bim Disam
gschafft. Un nohhar hat ar das
Hus kaoft und hat doo sis ersch-
ta Uuraladali erdffnet. Unt tenn
isch ar da ksi — mir hen jo do z

Khur nu ai Optiker kha — und das
isch dazumaal dr Khonrad gsi,
dét hanni d Leer gmacht. Denn
isch do da Jaggi kho, und denn
hat er denn eba-n-au aagfanga
Brilla mahha. Miar hend doo d
Ehering no khaoft bi im. Und
denn hat er den grad schu dua
gsait: Khusch uf Khuur go woo-
na? Und denn bin i den schp6é-
ter as a khirodta go Gleeser
schliifa. As hat aswia nit racht
funkzioniart mit dara Optik und
denn bini den amel aaba und han
em a paar Gleeser gschliffa. m

